
 

ᑐᓴᕋᑦᓭᑦ 

P.O. Box 900, KUUJJUAQ (QUÉBEC) J0M 1C0 
TEL: 1-844-964-2244 / 819 964-2222 FAX: 819 964-2888 

 

ᑐᓴᕐᑕᐅᓴᐅᑎᒋᒋᐊᓖᑦ 

 
 

 ᐱᓇᓱᐊᖃᑕᐅᒋᑦ ᐃᓱᒪᒃᑯᑦ ᖃᓄᐃᖕᖏᓯᐊᕆᐊᖃᕐᓂᒧᓖᖓᔪᒥᒃ 

ᐱᓇᓱᐊᕈᓯᖃᕐᑎᑕᐅᑎᓪᓗᒍ 

 

 ᑰᑦᔪᐊᒥ, ᒣ 7, 2018  – ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᖃᐅᔨᒪᔭᐅᑎᑦᓯᒍᒪᕗᑦ ᐃᓱᒪᒃᑯᑦ 

ᖃᓄᐃᖕᖏᓯᐊᕆᐊᖃᕐᓂᒧᓖᖓᔪᒥᒃ ᐱᓇᓱᐊᕈᓯᖃᕐᑎᑕᐅᑎᓪᓗᒍ ᐊᑑᑎᔭᐅᓛᕐᑐᒥᒃ ᒣ 7ᒥᑦ 13ᒧᑦ. 

 

ᑌᑲᓂ ᐱᓇᓱᐊᕈᓯᕐᒥ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᕐᙯᑎᑦᓯᒍᒪᕗᑦ ᓄᓇᕕᒻᒥᐅᓂᒃ ᐱᒻᒪᕆᐊᒋᐊᖓᓂᒃ 

“ᐱᓂᐊᕐᓂᖃᕐᑎᓯᓂᐅᑉ”, ᓄᓇᓕᐊᕋᕐᓂᑯᑦ, ᐃᙯᓕᓴᖃᑦᑕᓂᒃᑯᑦ, ᓂᕿᑐᐃᓐᓇᑐᖃᑎᒌᖃᑦᑕᓂᒃᑯᑦ ᓇᓪᓕᒋᔭᒥᒃ 

ᑲᑎᖃᑎᖃᖃᑦᑕᓂᒃᑯᑦ, ᐃᓕᕐᖁᓯᕆᔭᕐᒧᑦ ᐱᑐᒋᐊᑦᓯᐊᖃᑦᑕᓂᒃᑯᑦ, ᐱᒋᐅᕐᓴᖃᑦᑕᓂᒃᑯᑦ, ᐊᓯᒋᔭᒥᒃ ᐃᑲᔪᖃᑦᑕᓂᒃᑯᑦ 

ᐊᓯᒋᔭᒧᓪᓗ ᐃᑲᔪᕐᑕᐅᒍᒪᖃᑦᑕᓂᒃᑯᑦ. ᑕᒪᒃᑯᐊᑕᒐ ᓄᓇᕕᒻᒥᐅᓄᑦ ᐊᑑᑎᔭᐅᕙᑦᑐᑦ, ᐊᕐᕌᒍᓂ ᐊᒥᓲᓕᕐᑐᓂ ᐃᓱᒪᒃᑯᑦ 

ᖃᓄᐃᖕᖏᓯᐊᕆᐊᖃᕐᓂᒧᓖᖓᔪᒥᒃ ᐱᓇᓱᐊᕈᓯᖃᕐᑎᑕᐅᑎᓪᓗᒍ. 

 

ᐃᓱᒪᒃᑯᑦ ᖃᓄᐃᖕᖏᓯᐊᕆᐊᖃᕐᓂᒧᓖᖓᔪᒥᒃ ᐱᓇᓱᐊᕈᓯᖃᕐᑎᑕᐅᑎᓪᓗᒍ 2018ᒥ ᐱᓕᐅᑦᔨᓂᖃᓛᕐᑐᖅ ᐊᑦᔨᖁᑎᓄᑦ 

ᖃᕆᑕᐅᔭᒃᑯᑦ ᑐᓴᕋᑦᓴᖃᕐᕕᖓᑎᒍᑦ NRBHSS Facebook page. ᓄᓇᕕᒻᒥᐅᑦ ᐊᑦᔨᓕᐅᖃᑦᑕᖁᔭᐅᔪᑦ 

ᖃᓄᐃᓘᕐᓱᑎᒃ ᐃᓱᒪᒥᒍᑦ  ᖃᓄᐃᖕᖏᓯᐊᕈᑎᒋᓲᒥᓂᒃ, ᐃᙯᓕᓴᕐᓂᕆᓲᒥᓂᓪᓗ ᖃᓄᕐᓗ ᑕᕐᓂᒥᒍᑦ 

ᖃᓄᐃᖕᖏᓯᐊᕈᑎᒋᓲᒥᓂᒃ ᖃᓄᕐᓗ ᐃᓅᖃᑎᖃᑦᓯᐊᕈᓐᓇᓂᕆᓲᒥᓂᒃ. ᓵᓚᖃᐅᑎᑖᕆᔭᐅᒐᓱᐊᓛᕐᑐᑦ ᐳᑑᕐᕆᑎ 

(ᓯᕗᓪᓕᐹᒧᑦ) ᐊᒻᒪᓗ ᒪᕐᕉᖅ ᐃᕐᖃᓴᐅᑏᑦ (ᑐᖓᓕᐅᔪᒧᑦ ᐱᖓᔪᒋᔭᐅᔪᒧᓪᓗ). ᐊᐅᓚᓴᕐᓂᖅ (ᐃᖃᓘᔭᕐᓂᖅ), 

ᓄᓇᕕᒻᒥᐅᓄᑦ ᐊᑑᑎᔭᐅᓪᓚᕆᓲᖅ, ᓇᐅᓕᒫᓂᒃ ᖃᐅᔨᒪᑎᑦᓯᒍᑎᓅᓕᖓᑎᑕᐅᓛᕐᑐᖅ.    

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᕿᐊᑦᑕᐅᑎᒃᑯᕕᓕᐅᕐᑎᓯᓯᒪᔪᑦ ᐃᓱᒪᒃᑯᑦ ᖃᓄᐃᖕᖏᓯᐊᕆᐊᖃᕐᓂᒧᓖᖓᔪᒥᒃ 

ᐱᓇᓱᐊᕈᓯᖃᕐᑎᑕᐅᑎᓪᓗᒍ ᐊᑐᐃᓐᓇᐅᑎᑕᐅᓛᕐᑐᓂᒃ. ᓄᓇᕕᒻᒥᐅᓄᑦ ᐊᑭᖃᕐᑎᓇᒋᑦ ᐱᔭᐅᒍᓐᓇᑐᑦ 

(ᐊᑐᓃᕈᑎᐅᖕᖏᑲᓗᐊᕐᓱᑎᒃ) ᓄᓇᓕᒥᓐᓂ ᑐᓴᐅᒪᖃᑎᒌᑦᑎᓯᔨᒥᓂᑦ ᐅᕝᕙᓘᓐᓃᑦ ᓄᓇᓕᒻᒥ 

ᐋᓐᓂᐊᓯᐅᕐᑎᑐᐃᓐᓇᒥᓂᒃ. 

 

 

http://www.facebook.com/NunavikHealthBoard/

ᓄᓇᓖᑦ ᑮᓇᐅᔭᖃᕐᑎᑕᐅᒍᓐᓇᑐᑦ ᐊᑐᐃᓐᓇᕈᕐᑎᕆᒍᒪᒍᑎᑦ ᓱᑎᑦᓯᓂᐅᒐᔭᕐᑐᓂᒃ ᖃᐅᔨᒪᔭᐅᑎᑦᓯᒍᑎᑦᓴᒥᓂᒃ ᐃᓱᒪᒃᑯᑦ 

ᖃᓄᐃᖕᖏᓯᐊᕆᐊᖃᕐᓂᒥᒃ. ᓴᓇᕐᕈᑎᑦᓴᖃᕐᑎᑕᐅᓛᕐᒥᔪᑦ ᐃᓕᓴᕐᕖᑦ ᐊᒻᒪᓗ ᐅᕕᒐᕐᑐᓅᓕᖓᔪᓂᒃ ᐱᓇᓱᑦᑏᑦ 

ᐅᖄᕕᖃᕆᐊᕐᑐᖃᑦᑕᓗᑎᒃ ᐅᕕᒐᕐᑐᓂᒃ ᓇᒻᒥᓂᖅ ᐱᒻᒪᕆᐅᑎᒋᐊᖃᕐᓂᒨᓕᖓᔪᓂᒃ, ᐃᓕᑕᕐᓇᐅᑎᖃᑦᓯᐊᓂᕐᒥᒃ ᐊᒻᒪᓗ 

ᓱᖏᐅᑎᑦᓯᐊᕈᓐᓇᓂᕐᒥᓂᒃ, ᑐᑭᓯᒋᐊᑦᓯᐊᕕᑦᓴᖅ ᖃᕆᑕᐅᔭᒃᑯᑦ ᐅᕗᖓ  www.nrbhss.gouv.qc.ca/in/mental-

health-week. 

 

ᖃᐅᔨᒪᔭᐅᑎᑦᓯᓂᖅ ᐃᓱᒪᒃᑯᑦ ᖃᓄᐃᖕᖏᓯᐊᕆᐊᖃᕐᓂᒥᒃ ᑐᕿᖃᕐᐳᖅ ᖃᐅᔨᒪᔭᐅᑎᑦᓯᓂᕐᒥᒃ ᐃᓅᓯᕐᒥᒃ, ᐃᒻᒥᓂᒃ-

ᓇᓗᕐᖁᑎᖕᖏᓂᕐᒥᒃ, ᐃᓅᖃᑎᖃᑦᓯᐊᕈᓐᓇᓂᕐᒥᒃ ᓄᓇᓕᒧᓪᓗ ᐃᓚᐅᑦᓯᐊᖃᑦᑕᓂᕐᒥᒃ. ᑐᑭᖃᕐᒥᓱᓂ 

ᖃᐅᔨᒪᔭᐅᑎᑦᓯᓂᕐᒥᒃ ᑕᖃᒪᓗᐊᖃᑦᑕᓂᕐᒥᒃ ᐊᐅᓚᑦᓯᒍᓐᓇᓂᕐᒥᒃ ᐃᑲᔪᕐᑕᐅᒍᒪᖃᑦᑕᕆᐊᖃᕐᓂᒥᓪᓗ 

ᐱᓐᓀᑐᑕᖃᓗᐊᕐᑐᖃᓕᕈᓂ. ᑲᑐᑦᔮᖃᓚᐅᕐᑕ ᐱᓂᐊᕐᓂᖃᕈᑎᒋᓗᒍ ᓄᓇᕕᒻᒥᐅᓄᑦ ᑐᓴᕐᑕᐅᑎᓪᓗᒍ. 

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕗᑦ 1978-ᒥ ᓄᐃᑕᐅᓯᒪᑦᓱᑎᒃ ᔦᒥᓯ ᐯᒥ ᑯᐯᓪᓗ ᑕᕐᕋᖓᓂ 

ᐊᖏᖃᑎᒌᒍᑎᒧᑦ.  ᐱᒍᑦᔨᓱᑎᒃ ᑯᐯᑉ ᑕᕐᕋᖓᓂᒃ 55 ᖁᓛᓃᑦᑐᓕᒫᒥᒃ ᐃᓗᓯᓕᕆᓂᕐᓂᒃ ᐃᓄᓕᕆᓂᕐᓂᓗ ᓄᓇᓖᑦ 

ᖁᓕᓪᓗ ᓯᑕᒪᓪᓗ ᐃᓄᖏᓐᓂᒃ. 

 

 
– 30 – 

 
 

ᑐᓴᕐᑎᓯᔪᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 

 

ᑐᑭᓯᒋᐊᕐᑐᕕᑦᓴᖅ: ᐋᓐ ᓯᓕᐊᔅ 

   ᑐᓴᕋᑦᓴᓂᐊᕐᑎᖓ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 

 ᐅᖄᓚᐅᑎᖓ: 819-964-2222, ᐊᓪᓚᕕᖓ 293 

 

 ᓗᕌᓐᔅ ᒥᓕᐊᑦ 

 ᐸᕐᓀᓂᕐᓄᑦ ᐱᔭᑦᓴᓕᕆᓂᕐᓄᓗ ᐊᓪᓚᕕᒻᒥ, ᐃᓱᒪᒃᑯᑦ ᖃᓄᐃᖕᖏᓯᐊᕐᓂᓕᕆᓂᕐᒥᒃ 

ᐱᓇᓱᑦᑎ 

 ᐅᖄᓚᐅᑎᖓ: 819-964-2222, ᐊᓪᓚᕕᖓ 287 

